
Ir-Registratur tal-Qrati u Tribunali Civili u I-Avukat Generali

1. B’rikors prezentat fis-6 ta’ Frar 2018 I-attur ilmenta li I-appell li kien
ipprezenta fil-kawza I-Pulizija v. Kevin Zammit Briffa fil-Qorti tal-Appell
Kriminali kien gie ddikjarat dezert meta ma kienx notifikat bl-avviz tas-

smigh tal-appell. Ghalhekk talab lill-Qorti Civili, Prim’Awla sabiex:

“1. Tiddikjara illi n-notifika tal-esponent rizultanti mill-process tal-appell
kriminali fuq msemmi ghandha titqgies bhala nulla u bi ksur tal-
proc¢edura kriminali kif intqal u in partikolari nulla wkoll ghaliex tikser id-
disposizzjonijiet tal-artikolu 39 tal-Kostituzzjoni ta’ Malta u l-artikolu 6(1)
u (3) tal-Konvenzjoni Ewropea dwar id-Drittijiet Fondamentali tal-
Bniedem ghaliex b’hekk I-esponent ¢c¢ahhad mid-dritt tieghu ghal smigh
xieraqg;

“2.Konsegwentement tiddikjara ghall-istess ragunijiet null id-digriet tad-
dezerzjoni tal-15 ta’ Jannar 2018 kif intqal u ghar-ragunijiet moghtija.

“3. Tordna r-rijappuntament tal-Appell tal-esponent fuqg msemmi mill-
Qorti tal-Appell Kriminali (Sede Inferjuri)”.

2. Wiegeb biss |-Avukat Generali fejn prin¢ipalment argumenta li dak
li gara kien minhabba nuqqas tal-attur li nagas milli jattendi ghas-seduta
li fiha kellu jinstema’ I-appell. Ziedet li I-Artikolu 422(1) tal-Kodi¢i Kriminali
diga” gie ddikjarat f'sentenzi precedenti li ma jiksirx il-jedd fondamentali

ghal smigh xieraq.

3. B’sentenza tad-29 ta’ Ottubru 2020 [-ewwel Qorti ¢ahdet it-talbiet

tal-attur, u fir-rigward tal-meritu rragunat:

“Nli I-Kodi¢i Kriminali jitkellem dwar notifika tal-Awviz tas-smigh tal-
appell lill-partijiet fl-artikolu 421(1), imma ma jghidx kif issir. Biex
wiehed isib kif ghandha ssir notifika, wiehed irid idur lejn l-artikolu
362(1) tal-Kodici Ii jitkellem dwar in-notifika tac-Citazzjoni. F’dak I-
artikolu jinghad Ii n-notifika ssir billi tinghata fidejn il-persuna li ghandha
tigi mharrka, u jekk din il-persuna ma tkunx tista’ tinsab facilment, ic-
Citazzjoni ghandha tithalla fid-dar fejn hija soltu tkun toqghod. II-kliem
fejn il-persuna ‘is-soltu tkun toqghod” inghatat tifsira mill-Qorti bhala
notifika fejn I-akkuzat “ikun jista’ jinstab regolarment”.  II-Qorti gieset
bhala tajba u skond dak li titlob il-/igi notifika ta’ att li tkun thalliet fidejn
persuna adulta li ghandha relazzjoni mal-akkuzat;

“qlli I-Qrati taghna ilhom Zzmien jghidu li jaga’ fuq il-parti interessata |-
obbligu li ssegwi |-proceduri kriminali li jkunu ghaddejjin kontriha
quddiem il-Qorti ta’ I-appell, u jara x’sar minnhom. Ma dan irid jinghad
li llum il-gurnata, wiehed jista’ jsegwi dak kollu li jkun tnizzel fverbal ta’
kawza fuq is-sit elettroniku ufficjali, fi ftit jiem wara li jkun sar, u b’hekk
wiehed jaf ikun jista’ jirregola ruhu b’mod tempestiv;

“Wi I-ligi trid ukoll i, fil-kaz ta’ appell imressaq minn pro¢eduri penali, I-
appellant jidher quddiem il-Qorti tal-Appell dakinhar tas-smigh u li din
il-prezenza tieghu ma tistax tkun sostitwita bil-prezenza ta’ haddiehor
minfloku jew tal-avukat tieghu;

“Nlli meta |-qorti tqis i¢-Cirkostanzi li fih inghata d-degriet mill-Qorti tal-
Appell Kriminali fil-15 ta’ Jannar, 2018, kif ukoll il-konsiderazzjonijiet li
ssemmew qabel, tasal ghal fehma Ii I-ilment tar-rikorrent mhux
misthoqq. Mill-atti jirrizulta li n-notifika thalliet fidejn iben ir-rikorrent fl-
indirizz fejn ir-rikorrent kien jghix sa ftit Zzmien qabel. [l-fatt li iben ir-
rikorent (jew bintu) halla numru ta’ jiem biex jgharraf u ghadda kopja ta’
l-att lir-rikorrent mhix difiza i tista’ titressaq mir-rikorrent ghall-gid
tieghu. Tqis ukoll li r-rikorrent nagas milli jsegwi |-proc¢eduri istitwiti
minnu, u li kieku ghamel dan, seta’ facilment jaghmel uzu mir-rimedju
moghti lilu mill-ligi. Ghalkemm ir-rikorrent jallega li huwa ma setax
jidher quddiem il-Qorti tal-Appell — la ma kienx jaf bl-appell — dakinhar
li ssejjah l-appell, dan ma |ffissirx li ma kellux rimedji fejjieda moghtijin
lilu mil-ligi li kieku tabilhaqq ma kienx notifikat kif imiss. Min-naha I-
ohra, l-atti tal-kawza kienu juru li dik in-notifika kienet saret tabilhaqq kif
titlob il-ligi u I-intimat jghid sewwa i r-riferta tikkostitwixxi prova tajba
fiha nnifisha ta’ dak Ii tghid u dan fil-grad ta’ prova mistenni fil-
procedura;

“Ili fid-dawl ta’ dawn il-kunsiderazzjonijiet, il-Qorti tasal ghall-fehma li r-
rikorrent ma sehhlux juri li huwa ¢¢ahhad mill-jedd |i jinghata smigh
xieraq ukoll fl-istadju tal-appell tieghu fil-pro¢eduri kriminali mnedijin
kontrih, u li jekk huwa garrab xi nugqas, dan ma jistax jimputah bl-ebda
mod lill-organi tal-Istat, imma lilu nnifsu u ’l grabatu. Ghalhekk issib Ii I-
ewwel talba tieghu mhix misthoqqa u mhux sejra tintlaqa’,

“lli ladarba t-tieni u t-tielet talbiet huma konsegwenzjali ghall-ewwel
wahda, il-Qorti ssib li langas dawk it-talbiet ma jmisshom jintlaqghu”.

4. B’rikors prezentat fit-18 ta’ Novembru 2020, |-attur appella mis-

sentenza. L-aggravju tal-appellant gie spjegat hekk:

“lli mill-aspett legali jirrizulta bl-iktar mod ¢ar mill-provi processwali illi
n-notifika lill-esponent la saret fidejh u meta I-marixxall irriskontra d-
diffikulta’ biex jinnotifikah, in-notifika ma thalliex f'post fejn huwa ‘s-soltu
Jkun joqghod’ jew fejn hu ‘ikun jinsta jinstab regolarment’, u ghalhekk
dan huwa ksur lampanti tal-provvedimenti tal-artikolu 362(1) tal-Kodici
Kriminali u b’hekk ukoll tal-provvedimenti tal-Kostituzzjoni ta’ Malta fl-
artikolu 39 u l-artikolu 6(1) u (3) tal-Konvenzjoni Ewropea dwar id-
Drittijiet Fondamentali tal-Bniedem.

“Nli I-fatt li n-notifika tithalla ma’ persuna adulta li ghandha relazzjoni
mal-akkuzat bl-istess mod hu argument zbaljat ghaliex dan mhuwiex li
titlob il-Ligi.

“Nli I-Ligi ma tghabbix ‘persuna adulta’ b’relazzjoni mal-akkuzat bl-
obbligu tal-istat li jeffetwa n-notifiki.

“I

lli I-iskop tal-Ligi huwa purament li jkun assigurat id-dritt fondamentali
u baziku fil-kamp kriminali li akkuzat ikollu I-opportunita’ jiddifendi ruhu
bhala persuna prezunta innocenti skond il-ligi sakemm jinstab hati.

“li ma’ dawn id-drittijiet ma jistax wiehed jaghtihom interpretazzjoni
wiesgha sabiex in-notifika tigi salvata.

“lli dak Ii jrid jigi salvagwardat qabel kull konsiderazzjoni ohra huma
drittijiet sagrosanti fondamentali tal-bniedem.

“llli jista’ forsi jintqal Ii b’xi mod I-esponent nagas milli jirregolarizza |-
indirizz tieghu moghti fil-proc¢ess, izda huwa ghalhekk i I-ligi
tikkontempla alternattiv fkaz li I-ufficcjal tal-Qorti jiltaga’ ma’ diffikulta’
sabiex jeffettwa n-notifika.

“lli jrid ukoll jinghad li bhalma seta’ kien disponibbli ghall-esponent is-
sit elettroniku ufficjali li ssemmi I-Ewwel Onorabbli Qorti, huwa dagstant
disponibbli ghall-Istat, ossija |-agenti tieghu, li huwa I-obbligu taghhom
li jiehdu hsieb in-notifika tal-atti tal-Qorti, illi fkaz ta’ diffikulta’
Jikkonsultaw ruhhom mal-informazzjoni ufficjali dwar il-karta tal-identita’
ta’ persuna residenti fMalta, minn fejn kien jirrizultalhom I-indirizz fejn
[-esponent ‘is-soltu jkun joqghod’.

“lli bir-rispett, is-soluzzjoni tal-Marixxall f'dan il-kaz kienet ‘the line of
least resistance, fejn bin-notifika li saret ikkomprometta s-smigh xieraq
dovut lill-esponent.

4lli mill-aspett prattiku r-ragunament tal-Qorti jfalli ghaliex I-akkuzat ma
Jistax ragonevolment jitqies tenut li jikkonsulta ruhu kuljum biex jara jekk
I-appell tieghu diex appuntat.

“llli min jipprattika fdawn il-Qrati jaf illi minhabba I-volum kbir ta’ xoghol
li bih huma mghobbija I-Qrati Taghna, l-appuntamenti ghall-ewwel
smigh ma jinghatawx ftermini konsistenti jew vicini talment fejn wiehed
allura jkun jista’ jibbaza faspetattiva affidabbli u jistenna s-smigh tieghu
ser isir fdak il-waqt.

“lli huwa biss wara li I-appellant jkun notifika ghall-ewwel darba skond
il-ligi li wiehed jista’ ragonevolment jippretendi li I-appellant ikompli
jsegwi fedelment I-andament tal-process i jinvolvi lilu.

4lli rigward in-nuqgqas tal-esponent sabiex jistitwixxi proceduri rimedjali
fir-rigward tad-digriet ta’ dezerzjoni li jinghata mill-Qorti tal-Appell
Kriminali, huwa car, u jsegwi b’mod logiku, illi li kieku I-esponent sar jaf
li bil-pro¢eduri kontra tieghu Zmien wara li skada t-terminu sabiex dawn
il-pro¢eduri jigu istitwiti, ma jistax jitgies ghalhekk li huwa kkommetta

22

nuqgagas traskurat, u allura hemmhekk biss ikun ‘imputet sibi”.

5.

Fit-30 ta’ Novembru 2020 I-Avukat tal-Istat wiegeb u ta r-ragunijiet

ghalfejn din il-Qorti ghandha tichad I-appell tal-attur.

Fatti.

6.

l-fatti tal-kaz gew spjegati b’dan il-mod mill-ewwel Qorti:

“lli bhala fatti rilevanti jirrizulta li r-rikorrent jahdem bhala direttur
fkumpannija. Huwa mizzewweg bit-tfal (tewmin), imma z-zwieg tkisser
u ma baqax jghix fid-dar taz-zwieqg li tinsab fis-Swieqi sa minn Mejju tal-
2014, tant li fil-27 ta’ Lulju tal-2015 bidel I-indirizz tal-Karta tal-ldentita
tieghu ghal post f'Tas-Sliema, li fih kien jghix missieru;

“Ii £xi Zzmien fl-2013, il-Pulizija EZekuttiva bdiet proc¢eduri kriminali
kontra r-rikorrent u xlietu, fost |-ohrajn, li impjega persuna barranija li
ma Kinitx licenzjata u lanqas kellu permess validu u li kien naqas li
Jjgharraf b’dan lill-Awtorita kompetenti. B’sentenza moghtija fil-25 ta’
April, 2016, il-Qorti tal-Magistrati (Malta) bhala Qorti ta’ Gudikatura
Kriminali u ghar-ragunijiet hemm imfissra, sabitu hati tal-
imputazzjonijiet migjuba kontrih u ikkundannatu ghall-hlas ta’ multa ta’
elf u hames mitt euro (€ 1,500). Huwa appella minn dik is-sentenza;

“Nli fis-6 ta’ Gunju tal-2016 kien pubblikat il-kuntratt tal-firda personali
bejn ir-rikorrent u martu li fih, fost I-ohrajn, il-komparenti iddikjaraw li r-
rikorrent hareg minn dik li kienet id-dar taz-zwieg;

“lli fLulju tal-2017, ir-rikorrent bidel I-indirizz muri fil-Karta tal-ldentita
tieghu ghal indirizz fSan Pawl! il-Bahar. Fis-27 ta’ Novembru, 2017,
marixxall tal-Qorti halla I-Avviz tas-Smigh tal-appell tar-rikorrent fl-
indirizz tad-dar fis-Swieqi fidejn ibnu. L-appell kien imgieghed ghas-
smigh fil-15 ta’ Jannar tal-2018. L-Awviz tas-Smigh, flimkien ma’
korrispondenza ohra li waslitlu fl-indirizz tas-Swieqi, nghataw lir-
rikorrent minn bintu wara li gie lura Malta minn safra;

“llli dakinhar li ssejjah l-appell, ir-rikorrent ma deherx u b’digriet moghti
dakinhar stess, il-Qorti tal-Appell Kriminali, wara li rat ir-riferta, sabet li
l-appell tieghu kien mar dezert. Fit-22 ta’ Jannar, 2018, ir-Registratur
ta’ dik il-Qorti baghat avviz lir-rikorrent biex jitolbu jhallas il-multa ta’ €
1,500 i kienet wahhlitu I-Qorti tal-Magistrati;

“Nli fid-29 ta’ Jannar, 2018, ir-rikorrent ressaq rikors quddiem il-Qorti tal-
Appell Kriminali biex jitlob it-thassir tad-digriet tad-dezerzjoni, izda

b’digriet tal-1 ta’ Frar, 2018, u ghar-ragunijiet hemm imsemmija, dik il-
Qorti ¢ahdet it-talba tieghu;

‘N fis-6 ta’ Frar, 2018, ir-rikorrent fetah din il-kawza”:

Konsiderazzjoni.

7.

8.

Kif tajjeb osservat I-ewwel Qorti:

..... huwa maghruf u accettat li ksur ta’ dak il-principju tal-audi et
alteram partem, jak ikun tassew raguni tajba li twassal ghat-thassir tal-
proceduri li matulhom jirrizulta li jkun sehh dak il-ksur. Huwa ghalhekk
li din il-Qorti ghandha s-setgha li tistharreg ghemil mwettaq minn Qorti
ohra, anke jekk il-Qorti li tigi mistharrga tkun qorti oghla minnha.

“lli r-regola hi li d-determinazzjoni ta’ kwistjoni dwar jekk hemmx jew le
ksur ta’ jedd ghal smigh xieraq m’ghandux jiddependi minn episodju
wiehed izolat, izda minn dak li jkun sehh fl-iter pro¢esswali kollu, b’mod
partikolari jekk kemme-il darba tali episodju sata’ jissewwa fi stadju
ulterjuri’.

[I-Qorti tibda biex tosserva li kien id-dmir tal-attur li hekk kif bidel |-

indirizz tar-residenza jgharraf lid-difensur tieghu sabiex b’hekk I-avviz tas-

smigh tal-appell jigi notifikat lilu fl-indirizz ta’ residenza I-gdid u mhux

jithalla fpost fejn I-attur ma kienx jghix. L-uniku indirizz li hemm fl-atti hu

dak li ddikjara I-attur fis-seduta tat-13 ta’ Frar 2014 quddiem il-Qorti tal-

Magistrati (Malta) bhala Qorti ta’ Gudikatura Kriminali, u ¢ioe™ 24, Casa

Fortina, Triq il-Ktajjen, Swieqi.

9.

In-notifika tal-avviz ghandha ssir fl-indirizz li jaghti I-appellant fl-atti

tal-proceduri tal-appell, u fdan il-kaz I-attur §ie notifikat fl-indirizz li hemm

fl-atti. L-attur m’ghandux jedd jippretendi li [-amministrazzjoni tal-gorti
toqghod taghmel ricerka biex taccerta ruhha jekk I-appellant ghadux
jirrisjedi fl-indirizz dikjarat minnu fl-atti tal-pro¢eduri kriminali quddiem il-
Qorti tal-Magistrati (Malta) bhala Qorti ta’ Gudikatura Kriminali. L-obbligu
hu tal-appellant li jaghti taghrif li jkun biddel I-indirizz u jaghti I-indirizz il-
gdid fejn ghandu jkun notifikat bl-avviz ta’ smigh tal-appell. Mill-atti tal-
pro¢ess kriminali jirrizulta li fir-rikors tal-appell li I-attur ipprezenta fil-5 ta’
Mejju 2016 langas ma ndenja ruhu jiddikjara I-indirizz fejn kellha ssir in-
notifika tal-avviz tas-smigh. Dan hu ovvjament nuqqas tieghu. Inoltre,
m’hemmx prova li iben l|-attur, meta nghata l-avviz tas-smigh mill-ufficjal
ezekutur tal-qorti, gallu li missieru (I-attur) ma kienx ghadu jghix fil-fond li
[-attur stess iddikjara fir-rikors tal-appell. Kull m’hemm stampat fuq ir-

riferta hu li fis-27 ta’ Novembru 2017 l-avviz inghata lil “Timothy (Ibnu)”.

10. Ovvjament gialadarba kien hemm riferta pozittiva u fis-seduta tal-
15 ta’ Jannar 2018 I-attur ma deherx, il-Qorti tal-Appell Kriminali ddikjarat
l-appell dezert skont I-Artikolu 422 tal-Kodici Kriminali. Evidenti li peress
li [-attur ma kienx jaf li I-appell kien appuntat ghas-smigh, ma pprezentax
rikors fit-terminu li jissemma fl-istess dispozizzjoni sabiex |-appell jerga’
jkun appuntat ghas-smigh. Kien biss b’rikors prezentat fid-29 ta’ Jannar
2018 i r-rikorrent talab ghar-revoka tad-digriet ta’ dezerzjoni. Talba

michuda b’digriet tal-Qorti tal-Appell Kriminali li nghata fl-1 ta’ Frar 2018.

11. Il-Qorti tkompli tosserva li |-attur xehed li fil-21 ta’ Lulju 2015 biddel
I-indirizz fuq il-karta tal-identita tieghu ghal fuq I-indirizz ta’ missieru, 19,
Flat 1, Trig Tigne, Sliema (ara kopja tal-karta tal-identita a fol. 28). Qal
ukoll li fl-14 ta’ Lulju 2017 reda’ biddel I-indirizz ghall-fond iehor f San Pawl
il-Bahar. Dan ifisser li meta fil-5 ta’ Mejju 2016 ipprezenta I-appell fil-

kawza |-Pulizija v. Kevin Zammit Briffa (214/2016), l-indirizz fir-rikors

tal-appell kellu jkun tal-fond fejn kien qieghed jghix tas-Sliema.
Madankollu kienet ghazla libera tieghu li minflok jiddikjara I-indirizz tal-
fond 24, Casa Fortuna, Triq il-Ktajjen, Swieqi Ii [-Qorti fehmet kienet id-

dar matrimonjali.

12. Ghaldagstant, hu tort tal-attur li I-avviz ta’ smigh tal-appell thalla fil-
fond li ma kienx ir-residenza tieghu. Mhemm |-ebda prova li r-Registratur
kien jaf bl-indirizz ta’ residenza |-gdid tal-attur. 1I-Qorti m’ghandha I-ebda

dubiju li fdan il-kaz kien hemm nuqqas ta’ diligenza min-naha tal-attur.

13.  Skont Artikolu 421 tal-Kodici Kriminali (Kap. 9):

‘Avviz tal-gurnata mahtura mill-qorti superjuri ghas-smigh tal-appell,
ghandu jigi moghti lill-partijiet u lill-parti offiza li tkun giet notifikata bl-
awviz tal-ewwel smigh jew iddahhlet fil-proceduri kif provdut fl-artikolu
410(4) u (5) b’ordni bil-miktub iffirmat mir-Registratur tal-Qrati.

“Izda I-fatt li I-avviz tad-data tal-ewwel smigh ma jigix notifikat lill-parti
offiza wara Ii jkun sar tentattiv ghaldaqshekk, jew il-fatt li I-parti offiza
tonqos ghal xi raguni milli tkun prezenti waqt xi seduta, m’ghandux
izomm lill-qorti milli tibga’ ghaddejja bl-appell sakemm tinghata s-
sentenza finali”.

14. L-ewwel Qorti rragunat li |-Artikolu 421 tal-Kodic¢i Kriminali ma
jipprovdix kif ghandha ssir in-notifika. Il-gorti ma tagbilx. Dik id-
dispozizzjoni hi ¢ara fis-sens li I-avviz tal-gurnata ghas-smigh tal-appell

ghandu jigi moghti lill-partijiet’. Ma jirrizultax li hemm xi provvediment li

jaghmel [-Art. 187 tal-Kap. 12 applikabbli ghall-appelli fi proc¢eduri
kriminali. Filwaqt li r-Regolamenti dwar il-Metodu ta’ Notifika tal-Att
Gudizzjarji (Legislazzjoni Sussidjarja 9.22) jipprovdu ghan-notifika ta’ atti
Judizzjarji fil-Qorti tal-Magistrati bhala Qorti ta’ Gudikatura Kriminali, ma
jirrizultax li hemm regolamenti ghan-notifika ta’ att gudizzjariji tal-Qorti tal-
Appell.  L-Art. 421 tal-Kodic¢i Kriminali jaghmilha facli ghal min ikollu
interess itawwal il-proc¢eduri jew itellef it-tracéi tieghu, sabiex jevita n-
notifika tal-avviz ghas-smigh tal-appell. Hemm bzonn li I-legislatur
minnufih jiehu passi sabiex kazijiet bhal dak tal-lum ma jirrepetux ruhhom.
ll-legislatur ghandu d-dmir li jipprovdi lill-grati b’ligijiet proc¢edurali li
jizguraw li |-gustizzja tkun tista’ tiehu I-kors taghha b’mod effi¢jenti,
minghajr hadd mill-partijiet ma jinghata I-opportunita’ li jostakola I-kors
tal-proc¢eduri gudizzjarji. Sfortunatament I-Art. 421(1) tal-Kodic¢i Kriminali

gieghed biss iservi sabiex jigri I-oppost.

15. L-ewwel Qorti ibbazat id-decizjoni fuqg I-Artikolu 362(1) tal-Kodici
Kriminali, minkejja li dik id-dispozizzjoni tirreferi ghan-notifika ta’
¢itazzjoni, u m’hemmx dispozizzjoni li I-Artikolu 362(1) japplika fil-kaz ta’

notifika tal-avviz tal-gurnata ghas-smigh tal-appell. Dan minkejja li ma

jirrizultax li xi hadd mill-partijiet gieghed jikkontesta dik il-konkluzjoni tal-

ewwel Qorti.

16. L-Artikolu 362 tal-Kodi¢i Kriminali jipprovdi:

“(1) I¢c-citazzjoni ghandha tinghata fidejn il-persuna li ghandha tigi
mharrka, u jekk din il-persuna ma tkunx tista’ tinsab facilment, ic-
Citazzjoni ghandha tithalla fid-dar fejn hija soltu tkun toqghod. Fil-kaz il-
wiehed u I-iehor, I-ufficjal esekutur ghandu jaghmel rapport ta’ dan lill-
gorti”.

17.  Mill-provi rrizulta li l-avviz ta’ smigh ma thalliex “fid-dar fejn hija
soltu tkun togghod”. Fid-data tan-notifika tal-avviz ta’ smigh I-attur ma
kienx ghadu joqghod fil-fond fejn saret in-notifika. Fatt ikkonfermat mill-
ewwel Qorti fdik il-parti tas-sentenza fejn hemm gabra tal-fatti rilevanti

ghall-kawza.

18. Ir-rikors tal-appell kien prezentat fil-5 ta’ Mejju 2016, l-awviz ta’
smigh kien notifikat fis-27 ta’ Novembru 2017 u l-appell appuntat ghas-
seduta tal-15 ta’ Jannar 2018. Dan ifisser li n-notifika tal-avviz saret
tmintax-il xahar wara li I-attur ipprezenta r-rikors tal-appell. Fil-frattemp
kien lahaq rega’ biddel id-dar fejn joqghod. Ghalhekk din il-Qorti ma
tagbilx Ii n-notifika saret bil-mod li jrid |-Artikolu 362(1) ghaliex fid-data
tan-notifika |-attur ma kienx ghadu joqghod fil-fond tas-Swieqi. L-ewwel
Qorti ghamlet referenza ghas-sentenza tal-Qorti tal-Appell Kriminali tat-

12 ta’ Gunju 2003 fl-ismijiet ll-Pulizija v. Themistocles sive Temi

Attard, u osservat:

“ll-kliem fejn il-persuna ‘is-soltu tkun toqghod’ inghatat tifsira mill-Qorti
bhala notifika fejn I-akkuzat ‘ikun jista’ jinstab regolarment’. |l-Qorti
gieset bhala tajba u skond dak li titlob il-ligi notifika ta’ att li tkun thalliet
fidejn persuna adulta li ghandha relazzjoni mal-akkuzat’.

19. Madankollu |-persuna li ghandha tigi notifikata xorta trid tkun tista’
tinstab regolarment fil-fond fejn issir notifika, u hekk kien il-kaz fuq
imsemmi. Madankollu fil-kaz tal-lum m’hemm I-ebda prova Ii fiz-zmien
tan-notifika tal-avviz ta’ smigh tal-appell (27 ta’ Novembru 2017) I-attur
kien regolarment gieghed ikun fl-indirizz fejn saret notifika. Anzi I-provi
juru li ma kienx ghaliex kien jghix band’ohra. Provi li m’humiex

kontradetti.

20. lI-ftit provi li hemm fl-atti juru Ii I-attur ma kienx jaf li fis-seduta tal-
15 ta’ Jannar 2018 ser jinstema’ |-appell. 1l-Qorti taghmilha ¢ara li bid-
decizjoni li ser taghti ma jfissirx li m’hemmx nuqgqgas tal-attur ghal dak li
gara. Pero’ jibga’ I-fatt li jekk I-Artikolu 362 tal-Kodic¢i Kriminali japplika
wkoll ghal dan il-kaz, I-attur ma jistax jitqies li gie notifikat bl-avviz tas-

smigh tal-appell.

21. ll-fatt li I-attur effettivament ma giex notifikat bl-avviz ta’ smigh tal-
gurnata tas-smigh tal-appell iwassal ghas-sitwazzjoni li ma kellux I-
opportunita’ li jkun prezenti ghall-appell li ressaq quddiem il-Qorti tal-
Appell Kriminali u li jkun assistit minn avukat, kif ghandu jedd skont I-Art.

6(3)(c) tal-Konvenzjoni Ewropea. Persuna akkuzata b’reat ghandu

jkollha l-opportunita’ li tippartecipa waqt is-smigh tal-kaz taghha. Hi I-ligi
ordinarja stess li tirrikonoxxi dan il-jedd tant li tipprovdi li |-partijiet
ghandhom ikunu notifikati bl-avviz tas-smigh. Ovvjament ladarba I-attur
ma kienx notifikat bl-avviz tas-smigh, ma kienx possibbili li jattendi ghas-
seduta. Hu minnu li I-attur seta’ wera interess u diligenza biex jizgura li
hu jir¢ievi l-avviz fejn gieghed joqghod, wara li ma baqgax jghix fid-dar
matrimonjali. Dan apparti li seta’ wkoll minn zmien ghal zmien jitlob lill-
avukat ta’ fiducja tieghu sabiex jivverifika d-data tas-smigh tal-appell, jew
personalment jivverifika mar-Registru tal-grati kriminali. Evidenti li minn

dan kollu m’ghamel xejn.

22. Madankollu xorta jibga’ I-fatt li ma kienx notifikat bl-avviz ta’ smigh.
Ghalkemm fid-digriet tal-1 ta’ Frar 2018 il-Qorti tal-Appell Kriminali galet
li .. kien ghadda zmien sufficjenti sabiex iben |-appellant ighaddi dan I-
awviz lil missieru ..... ” jibga’ I-fatt li t-tifel ma tax l-avviz lil missieru fiz-
zmien. In-nuqggas tat-tifel m’huwiex nuggas tal-attur gialadarba fiz-zmien

rilevanti I-attur ma bagax jghix f'dak I-indirizz.

23. L-ewwel Qorti semmiet ukoll li llum il-gurnata min irid jista’ jsegwi
“.. dak kollu li jkun tnizzel fverbal ta’ kawza fuq is-sit elettroniku ufficjali,
fi ftit jiem wara li jkun sar, u b’hekk wiehed jaf ikun jista’ jirregola ruhu
b’mod tempestiv’. Pero c¢-Cirkostanzi ta’ dan il-kaz kienu ghal kollox

differenti ghaliex I-attur ma kienx notifikat bl-avviz ta’ smigh tal-ewwel

seduta. Dan apparti li mis-sit elettroniku, li I-Qorti tifhem li hu dak tal-
Ministeru tal-Gustizzja, m’huwiex possibbli li wiehed isegwi x'gieghed jigri
fi proceduri kriminali. Verbali tas-seduti tal-grati kriminali m’humiex

accessibbli minn dak is-sit.

24.  L-Artikolu 422(1) tal-Kodici Kriminali jirregola |-kaz meta l-appellant
jongos milli jidher ghas-smigh tal-appell. Hi I-ligi stess li tipprovdi li I-
appellantirid ikun notifikat bis-seduta meta ser ikun jinstema’ I-appell (Art.
421(1) tal-Kodici Kriminali). Ghalhekk sabiex appell jigi dikjarat dezert, I-
appellant irid ikun debitament notifikat bl-avviz ta’ smigh. Notifika li fdan

il-kaz ma jirrizultax li saret kif trid il-ligi ordinarja.

25. lI-Qorti ma tagbilx mar-ragunament tad-digriet li nghata mill-Qorti
tal-Appell Kriminali fl-1 ta’ Frar 2018, li evidentement ma kkonsidratx jekk
l-appellant kienx gie notifikat bl-avviz ta’ smigh kif trid il-ligi. Dan minkejja
li fir-rikors I-attur kien iddikjara li ma kienx jirrisjedi fil-fond fejn saret in-
notifika tal-avviz ta’ smigh. B’hekk il-ksur tal-jedd fundamentali sehh
minhabba I-mod kif il-Qorti tal-Appell Kriminali applikat il-ligi ordinarja li
japplika fil-kaz tal-attur. Dan wassal sabiex I-istess attur jigi m¢ahhad milli

jinstema’ fl-appell u ghalhekk ghandu dritt li jinghata rimedju.

26. Maghmula dawn il-konsiderazzjonijiet il-Qorti ma tistax tagbel mad-

decizjoni tal-ewwel Qorti.

Ghal dawn il-motivi tilga’ I-appell tal-attur u thassar is-sentenza tad-29 ta’
Ottubru 2020 u minflok sa fejn kompatibbli ma’ dak li nghad hawn fuq
tilga’ t-talbiet tal-attur. B’dan li kull parti ghandha taghmel tajjeb ghall-
ispejjez taghha fiz-zewg stadji tal-pro¢eduri, peress li I-attur kellu wkoll in-

nuqgqasijiet tieghu ghal dak li gara.

Tordna wkoll li fi zmien sebat ijiem mil-lum, l-attur jipprezenta nota
guramentata fl-atti tal-appell il-Pulizija v. Kevin Zammit Briffa
(214/2016) u fih jiddikjara I-indirizz fejn ghandu jigi notifikat bl-avviz tas-

smigh tal-appell.

Tordna lir-Redistratur sabiex jibghat kopja legali ta’ din is-sentenza lill-
Qorti tal-Appell Kriminali (Sede Inferjuri) sabiex |-appell 214/2016 fl-
ismijiet il-Pulizija v. Kevin Zammit Briffa jerda’ jigi appuntat ghas-

smigh. Kopja tas-sentenza ghandha minnufih tintbaghat lill-Ministru tal-

Gustizzja, |-Ugwaljanza u I-Governanza kif ukoll lill-Kkummissarju tal-
Ligijiet.

Mark Chetcuti Giannino Caruana Demajo  Anthony Ellul

Prim Imhallef Imhallef Imhallef

Deputat Registratur
rm

